
Істей алмаймын деп ойлаған кезде
"Жаратқан Ие оған: — Мен, сенімен бірге жүріп, жар боламын"
(Билер 6:16а)
[bookmark: _GoBack]	Мен бұны істей алмаймын, бірақ Сен істей аласың. Бұл менің күн сайын айтатын таңертеңгі мінажатым, өйткені мен алдағы күндегі міндеттерім туралы ойлаймын, сөйлеу алдында жақсы ойланып сөйлеуді және өзімді басқалардан жоғары қоюға деген ынтамен күресуді есте сақтауым үшін мінажат етемін. Бұның бәрі оңай емес, сондықтан кейде жай ғана төсекте қалғым келеді. 
	Мен үнемі Гедеонның оқиғасын еске аламын, оның оқиғасы, кейде өздерінің адами әлсіздіктерін ұмытып, Құдайдың күшіне сеніп, Оның басшылығына мойынсұнатын адамдар арқылы, Құдай, ұлы істерге қол жеткізе алатынын дәлелдейді. 
 	"Жаратқан Ие Гедеонға бұрылып: — Сен бар да, осы құдіретіңмен Исраилді мадияндықтардың қолынан құтқарып ал! Сені жұмсап тұрған Өзім емеспін бе?! — деп аманаттады.
	Бірақ Гедеон: "Неге мен? Менің әулетім руым Манасаның ішіндегі ең әлсізі, әрі өзім де әкемнің үйіндегі кенжесімін ғой!" — деп жауап қатты. Жаратқан Ие оған: — Мен, сенімен бірге жүріп, жар боламын! Гедеон: — Уа, Ием, егер Сен маған оң көзбен қарасаң, онда менімен сөйлесіп тұрған шынымен Өзің екенін дәлелдейтін белгі ретінде бір керемет көрсете гөр. деді (Билер 6:14-22). Сөйтіп, Гедеон Құдайдан қайта-қайта белгілерді беруін сұрады. Ақырында, Гедеон: «Мен істей алмаймын», бірақ Құдай «Мен істей аламын» деді.
	Сөйтіп, Гедеон 32 000 әскерімен халқын аштыққа ұшыратқан жау елін жеңу үшін аттанады. Құдай: «Кім жүрексініп тұрса, үйіне қайта берсін!» деді, сөйтіп, 22 000 үйлеріне қайтты. Құдай: «Әлі де көп», - деп жалғастырды. «Оларды төменге қарай, суға алып бар. Суды ит сияқты жалап ішкендерді бір жаққа, тізерлеп ішкендерді басқа жаққа бөлекте!» деді. Сонда суды алақанымен ұрттап, жалап ішкендердің саны үш жүз болды. Құдай: «Мен сені осы 300 адаммен бірге құтқарамын», - деді және Ол тіпті Гедеонға мұның қалай болатынын түс арқылы көрсетті. (Билер 7:10-15). Киелі кітаптағы «Билер 7» кітабындағы бұл таңғажайып оқиғаны оқыңыз. 
